
ቤላ-ቤሎውን ሳዕበናቱን። 

     “ዝወዓለ ይንገርካ ዝሰሓተ ይምከርካ” ከም ዝበሃል ዝወዓለ እንተነገረካ ሓቅነት ፈሊጥካ ቁኑዕ ተውሪ፣  ዝሰሓተ እንተ 

መኸረካ ድማ ካብ ስሕተት ትቑጠብ።     እዚ ምሳሌ’ዚ ካብ ቤላ- ቤሎው (ዕላል ጎደና) ማለት ካብ ዘይተባህለን 

ዘይተሰርሔን ምውራይ ዘቖጥብ፡ ብኡ መሰረት ከኣ ኣብ ጉጉይ ተግባር ካብ ምውዳቕ ዘጠንቅቕ ምሳሌ ኣቦታትና እዩ።   ነዛ 

“”ዝወዓለ ይንገርካ፡ ዝሰሓተ ይምከርካ”” ትብል ምሳሌ ንኹሉ ሓሳባትና ንሓንቲ ደቒቕ ደው ኣቢልና  እሞ ትርጉም 

ስፍሓታን እትህቦ ምኽርን ንበርብሮ። ብውሑዱ ክልተ ኣገደስቲ ነገራት ትምህረና፣                                                                                                                

ሀ) ዘይተባህለ (ዘይተዘርበ) ዘውሪ ነዊሕ ከይሰጎመ ፈሻላ ምዃኑ።                                                                        

ለ) ዝወዓለ ክነግረካ ከሎ ሓቁ ፈሊጥካ ንዘይፈለጠ ቁኑዕ መልእኽቲ ከተብጽሕ፣ በቲ ካልእ ወገኑ ድማ ከይትስሕት ካብቲ 

ዝሰሓተ ምኽሪ ትረክብ።  

   ናብ ቀንዲ ኣርእስተይ ክምለስ ቤላ-በሎው ከም ኣርእስቱ ዝሕብሮ ናይ ፈጠራ ወረ፡ ኢሎሞ ኢለንኦ፡ መን ኢልዎ ኢልካ 

መልሲ ዘይትረኽበሉ ጥቕሚ ዘይብሉ ኣዕናዊ ወረ እዩ።  ኣብ ሕብረተ ሰብና ( ሕብረተ ሰብ ኤርትራ ) ንቤላ-ቤሎው ዘውሪ 

ሰብ ካብይ ሰሚዕካያ፡ መን ኢሉካ፡ ዝበለካ ኣምጽኣዮ ተባሂሉ ብሓደ እግሩ ጠጠው የብሉዎ ነይሮም።  ሳዕበኑ  ሓደገኛ ምስ 

ዝመስል ኣብ ቅድሚ ስርዓተ ሕጊ ይቀርብ።  ቤላ-ቤሎው ሓበሬታ ኣይኮነን፡ ወይ ወይ’ውን ቅኑዕ መታን ከይብደል ኢልካ 

ተመኽንዮ ወረ ኣይኮነን።  ቤላ- በሎው ንሰባት ወይ ሞራሎም ንምስባር ወይ’ውን ዘይኮነ ተስፋ ንምሃብ ዝግበር ብፍላጥ 

ይኹን ብዘይ ፍላጥ ዝዝርጋሕ ወረ እዩ።  ኣብዚ ሕጂ ዘለናዮ እዋን ግን ብፍላጥ ግሩሃት ንምድንጋር ኮነ ኢልካ ዝናፈስ ወረ 

እዩ።      

    ቤላ-ቤሎው ናይ ዝጠፈሹ ፖሎቲካዊ መሳርሒ ኮይና ኣላ። ሓደ ዓቢ ኣብነት፣ ሓደ ግዜ ኩልና ከም እዝኽሮ ናይ ቤላ-

ቤሎው ወረ  ብዕሱባት ብወያኔ  ዝምወላ ተቛወምቲ በሃልቲ ማዕከን መርበብ ሓበሬታታት ዝተፈነወ ናይ ሓሶት ወረ 

“”ፕረስደንት ኢሰያስ ኣፍወርቂ ሞይቱ”” ዝብል ኮነ ኢልካ ህዝቢ ንምንዋጽ ናይ ቤላ-በሎው ወረ ዘርጊሔን ምንባረን ናይ 

ቀረባ ግዜ ተዘክሮ እዩ።   ብድሕሪኡ ዝቐጸለ ቁሩብ ዓመታት’ውን፡ ፕረሲደንት ብኸቢድ ሓሚሙ ኣሎ ምናልባት ብሂወት 

ዘሎ ኣይመስልን”” ዝብል ካልእ ቤላ-ቤሎው ወረ ኣናፊሰን ነይረን።  ገለ ነዘን ናይ ሓሶት ዱኳናት ባህርያተን ዘይፈልጡ/ጣ 

ኣካል ሕብረተሰብና ኣብ ዓቢ ሻቕሎት ኣእትየንኦ ከም ዝነበራ ዘይከሓድ እዩ።  ብፍላይ ኣብ ሞንጎ ለውሃት ሓርብርኛታት 

ኣደታት ኤርትራ።   

    በቲ ካልእ ሸነክ ከኣ እዘን  ናይ ዑሱባት ማዕከናት መርበብ ሓበሬታ ንሰዓብተን ዘይጭበጥ ተሰፋ ኣስኒቐን ካብ ንቡር 

ወጻኢ ዝኾነ ናይ ታሕጓስ ፈንጣዝያ ክሳብ ስእሊ ፕረሲደንቲ እሰያስ ቁልቁል ኣፉ ተደፊኡ ዝተሳእለ  ካናተራ (T-SHIRT) 

ብቀይሕ ቀለም ኤክስ ( X )  ዘለዎ ተኸዲኖም ተዓዊትና ክብሉ ዝተራኣዩ ብዙሓት ኣይኹኑምበር ውሑዳት ሃሱሳትስ 

ተራእዮም እዮም።  ገሊኦም እቲ ወረ ትምኒት ድኣንበር ሓቅነት ዘይብሉ ምዃኑ ምስ ፈለጡ ብሕፍረት መሬት ክትውሕጦም 

ኣይጸልኡን።  ገለ ሕሉፍ ጽልኢ ዘለዎም ድማ እቲ ፋልስ ምዓስ ሕማቕ ኮይኑ ኢሎም ነብሶም ዘደዓዕሱ’ውን ኔሮም።  ካብዘን 

ናይ ሓሶት ድኳናት ምሕዝነቶም ዝበተኹ’ውን ኣለዉ።   ብኡ ጥራሕ ደው ኣይበላን። እዘን  ርኹሳን ናይ ቤላ- ቤሎው ናይ 

ሓሶት ማዕከን መርበብ ሓበሬታ፣ መራሕቲ መንግስቲ ኤርትራ ብፍላይ ፕረስደንት ሃገራ ኤርትራ ኣብ ወጻኢ ሃገራት 

በስማቶም ብቢልዮናት ዶላራት ዝቑጸር ናይ ባንካ ሕሳብ ኣሎዎም እናበላ የውርያ።  ብፍላይ ኣብ ባንካታት ሃገረ ቻይትና።  

እቲ ዝብልኦ ማእለያ የብሉን።  

   ሓደ ክልተ ኣእሙሩኦም ጽቡቕ ክሓስብን ከውርን ዘይተቓነየ ሰባት ከም ኩሉ ሰብ፡ ቤተ ሰቦም ንምርኣይ ዓዲ (ኤርትራ) 

ይመላለሱ።  እታ ዝኸዱዋ መንገዲ ከም መንገዲ ጻጸ እያ።  ካብ መዕርፎ ነፈርቲ ናብታ ዝጸንሑላ ስድራ (ዓዲ)፣ ምምላስ 

ካብታ ዓዲ ናብ ማዕርፎ ነፈርቲ።  ምስ ተመልሱ ዘውርዩዎ ወረ ግን ዳግም ዓዲ ክምለሱ’ዮም ዘብል ኣይኮነነ። ማእለያ 

ዘይብሉ ቤላ-ቤሎው ኣኻኺቦም፡  ኤርትራ ኣብ ጸልማት እትነብር ሃገር ዋላ እቲ ብኣምላኽ ዝተዓደለ ብርሃን ጸሓይ ከም 

ዘይብላ ገይሮም የውርዩ። ከምዛ ካብ ሰሜን ክሳብ ደቡብ፣ ካብ ምብራቕ ክሳብ ምዕራብ ዝዞሩዋ’ሞ ህዝባ ኣብ ሕሰምን 

መከራን፣ ድንቁርናን ሕማምን፣ ጥሜትን ዓጾቦን፣ ማእሰርትን ስቓይን፡ ብጠቕላላ ካብ ኣብ ግዜ መግዛእቲ ዝነበረ መነባብሮ 

ዝገደደ ከም ዝነብር ገይሮም የውርዩ። ካብኡ ዝገደደ ጸቢብ ቢሄራዊ ኣተሓሳስባ ዝሓደሮም፡ ብሄሮም ኣብ ሓራ ኤርትራ ግደ 

ከምዘይብላ ጌሮም ይዛረቡ።  ከምቲ ንሶም ዘውርዩዎ ወረ ቤላ-ቤሎው፡ ኣብ ኤርትራ ሰብ ኣይምሃለወን። እዞም ከምዚ 

ዝኣመሰሉ ሰባት ብቐጥታ ይኹን ብተዘዋዋሪ ልኡኻት ናይዘን ንህዝቢ ኤርትራ ነንሕድሕዱ ከጻልኣ ንቤላ-ቤሎው ከም ሓቂ 



ጌረን ከውርያ ዝተዓስባ መርበባት መገብቲ እዮም።  ኣሉታዊ ግደ ናይዞም እንትሮፎ ክፉእ ጽቡቕ ዘየውርዩ ሰባት ኣብ ልዕሊ 

ዘይሕጋዊ ፍልሰት መንእሰታ እጃሙ ዓቢ ምዃኑ ግንዙብ’ዩ። 

    መራሕቲ ተቛወምቲ ምንጪ ሓበረታኦም ካብ ቤላ-ቤሎው ዝተበገሰ እዩ።  ኣብ ብዙሕ ጋጣሚታት ኣኼባ ጌይሮም ነቲ 

መሰረተ ኣልቦ ዝኾነ መልእኽቶም ከቕርቡ ከለዉ፡ ካበይ ዝተረኽበ ሓበሬታ እዩ ተባሂሎም ምስ ዝሕተቱ፡ ካብ ኣባላትና 

(ሰዓብቶም ማለቶም’ዩ) ዓዲ በጺሖም ዝተመልሱ ዝተረኽበ እዩ ክብሉ ይምልሱ።  እቲ ዓዲ በጺሑ ዝተባህለ ሰብ ኣብ 

ስድራበቱ ዘጋጠሞ ጸገም ከም ናይ መላእ ኤርትራ ጌሩ ስለ ዘውርያ፡ እዞም ሃሱሳት ከም ሰበር ዜና ገሮም ከውርዩዎ ሕንኽ 

ኣይብሉን እዮም።  ሓሶት እንተ ተደጋገመ ሓቂ ይመስል ዝበሃል ምሳሌ ኣሎ።  ምናልባት ቀደም ንዘይተወሰነ ግዜ ይሰርሕ 

ኔሩ ይኸውን።  ሎሚ ግን ሓሶት እንተ ተደጋገመ ተደማሚሩ ይበዝሕ ድኣንበር ሓቂ ክመስል ኣይክእልን።    

    እቲ ዘገርም ነገር ግን ሰባት ዝሓስብ ኣእሙሮ ዘለዎም በዘን ብዝተፋላለየ ትሑት ስሚዒታት ተላዕጢጠን እንትርፎ ቤላ-

ቤሎው (ሓሶት) ሓቂ ከውርያ ዘይተዓደላ መርበብ  ሓበሬታታት ብተደጋጋሚ ክታለሉን፣ በዞም ኣባጊዕ ዝመስሉ ቶኻሉ፡ 

መራሕቲ ተቛወምቲ በሃልቲ ወረ ቤላ-ቤሎም  ተኾልኲሎም ህዝቢ ከደናግሩ ላዕልን ታሕትን ዝብሉ ሽዩጣት መጋበርያ 

ክኾኑ ምርኣይ እዩ።  በዓል ቤላ በሎው እንታይ ይኽሕዱ፡ በኸመይ ነዘን ክልተ ግጥምታት ንተዓዘብ። 

 

 ንስኻ ሃሉ ሃገር ክሓልፈሉ።                                                   በዓል ቤላ-ቤሎው እንታይ ይብሉ። 

ንስኻ ሃሉ ኩሉ ክሓልፈሉ፣                                                     በዓል ቤላ-በሎው እንታይ የዕልሉ፡    

ሳላኻ ጡሙይ ዝነበረ ተዓንጊሉ፣                                               ሃገር እናለምዔት ጠፊኣ ዝብሉ፡ 

ጽሙእ ዝነበረ ጎሮሮ ጠሊሉ፣                                                   ዓይኖም ከይረኣየ ዝምሕሉ ዝጥሕሉ፡   

ሕሙም ተሲኡ ተተይ፡ተተይ ኢሉ።                                            ሓሶት ከቃምሙ ዝውዕሉ ዝሓድሩ። 

ህዝቢ ተማሂሩ ፍትሒ ተሰላሲሉ፣                                              መሰረት ኣልቦ ዘይጭበጥ ወረ፡                                                                          

ገጠርን ከተማን ተደላዲሉ፣                                                      ኣሉ ዝብሉ ነቲ ዝተገብረ፡   

ከትርን ዛላታትን ማይ ኣዋህሊሉ፣                                               ንመዓር ክቕይሩ ዝፍትኑ ናብ ዕረ፡  

ዲጋ ራህያታት ቐንበይበይ ኢሉ።                                                በዓል ቤላ-ቤሎው ነይብሎም ፍረ። 

ሳላኻ መሬት ዘይነበሮ ተዓዲሉ፣                                                 ሕጊ ዝጠሓሱ ባህሊ ዘብረሱ፡ 

ወዲ ሃገር ኩሉ እልል ኢሉ፣                                                     ሓቂ ደፊኖም ሓሶት ዘንግሱ፡ 

ኣንስታይ ተባዕታይ ተሓልዩ መሰሉ፣                                            ልቢ ዝጎደሎም ደናቁር ዓያሹ 

ማዕርነት ብግብሪ ተመስኪሩሉ።                                                ኣይምሰሎም ብቤላ-ቤሎው ዝነግሱ።   

ጌጋ ዝገበረ ሕድገት ተገሩሉ፣                                                    ፍትሒ ትርጉማ ኣህሲሶም ኣብሪሶም፡ 

ጣዕሳ ዝብል ኣምር እንተተኸቲሉ፣                                              ንጥፍኣት ልዕልነት ሂቦም ኣንጊሶም፡ 

ከም ወዲ ሃገር ሕሉው’ዩ መሰሉ፣                                               መድረኽ  ዝብል ስም ከም ኩታ ለቢሶም 

ዓዱ ምእታው ኣይተርፎን ሓዲሩ ዊዒሉ።                                      ክንደይ እኳ ንወያነስ ዝኣኽሎም ለጊሶም። 



ዓሶ ነበረ ኮይና ካብ ሃገር ኣልጊሳ፣                                              ኣስማት መመሪጽካ ዘዝጠዓመ፡                                                                                                                 

ኤድስ ቑሩብ ተሪፉዋ ክትከውን ሬሳ፣                                          ተግባር ዘይብሉ ብመርዚ ተሰመመ፡ 

ሞት ምላድ ትኪ ኾይና ሃሲሳ፣                                                 ንግዚኡ ድኣንበር ክንደየናይ ከይህልዎ ዕድመ፡    

ኣደ ብሰላም ውላዳ ሓሪሳ።                                                     ሃፊፉ ዝጠፍእ ከም ጸሊም ግመ። 

ከውሒ ዝነበረ ተሓሪሱ፣                                                        ደሞክራሲ ንለውጢ ሃጓዋፍ ተበግሶ፡ 

ምድረበዳ ዝነበረ ተርኪሱ፣                                                     እኩብ ሬሳ ዘይብሉ ኣልቃሶ፡ 

ኣጻምእ ዝነበረ ማይ ኣፍሲሱ፣                                                  ደጋጊሙ ዝደገስ ከም ሕማም ዓሶ፡    

ህዝቢ ጽሩይ ኣየር ኣስተንፊሱ።                                                ሓኪም የሎን ነዚ ዝፍውሶ። 

ርሑቅ ዝነበረ ተዳህሲሱ፣                                                      ኔርና ዝብሉ ድሑራት ተጃሃርቲ፡ 

ኣድጊ በቅሊ ገመል ተሓጉሱ፣                                                  ባዕሎም ንባዕሎም ነብሶም ወደስቲ፡ 

ብዕራይ ብጊዲኡ ኣራጢጡ ደቂሱ፣                                           ማዕዶ ሰፊሮም ኽመስሉ መኳንንቲ፡ 

ብሂወት ከሎ ፍረ ቃልሱ ተኻሒሱ።                                          ነዋሕ ኣይኮነትን ናይ ፍርዲ መዓልቲ።  

ትራክቶራት መሬት ክጽሕትራ፣                                                ሃገር ዘምሃረቶም ክኾኑላ ሊቃውንቲ፡  

ቡልዶዘራት ጎቦታት ክትርትራ፣                                                ሕድሪ ዝረስዑ ኣለዉ ጠለምቲ፡    

ግሬደራት ኣጻድፍ ክሰግራ፣                                                    ተገምጢሎም ዘገልግሉ ንወየነቲ፡    

ብግብሪ ተራአዩ  ኣብ ሃገርና ኤርትራ።                                        ክፉኦም ክሽፍኑ ቤላ-ቤሎው ኣውረይቲ።   

ኣየ ውሕልነት ኣየ ቕያ፣                                                         ኤርትራዊ ዜጋ ኩን ከም ቀደምካ፡   

ሃገር መሲላ ሰኪዔት ብጽርግያ፣                                                ዕርድኻ ኣትርር ከይሰልኩ ጸላእትኻ፡    

ኣውቶቡሳት ይሕንበባ ካብ ናብ ብጉያ፣                                        ንበዓል ቤላ ቤሎው  ዕድል ከይሃብካ፡   

ኣስመራ ተሰነይ ኮይና እምኒ ድርበያ።                                          ስርሖም ከይገብሩ መሲሎም ንዓኻ።  

ህዝቢ ተዓጢቑ ክደግም ቂያ፣                                    

ንዝመጽእ ወሎዶ ክኸውን ኣርኣያ፣  

ቀትርን ለይትን ጾሎቱ ሃገር’ያ፣  

ተቀኒቱ መርገጽ ህዝባዊ ሻዕብያ።  

ሕጂውን ንስኻ ሃሉ ኩሉ ክሓልፈሉ፤  

ዝተረፈ እንተሎ ክትምልኣሉ፣  

ሳላካ’ዩ እቲ ጽንኩር ዘመን ተሰጊሩ፣  



በምሳያኡ ሓፋሽ ዓወት ተደሪሩ።  

መጻኢ ኣየሸግረካን ብእዋኑ ትግምት፣  

ንሎሚ ዘይኮነ ንጽባሕ ትጥምት፣  

ትውድብ ተንቅሕ ተዕጥቅ ርሑቕ ተቋምት፣  

ኮምኡ ስለ ዝኾነ’ዩ ሃገር ዝስጉም ዘሎ ቕድሚት።  

ሕቡራት መንግስታት ሪኢናዮ አንዲና፣  

ፍትሒ ዘይብሉ ቔናን ዳኛ፤  

ፍርዲ ዝህብ ከይሰምዔ ቃልና፣  

ነብስና ክንክአል ስለ ዝበልናስ ዄና ገበነኛ።  

ልብና ጥራህ ይኹን ሓደ፣  

ዋላ እን ተመጸ ካብዚ ዝኸሓደ፣  

ንቡርዩ ቀደም ዝተለምደ፣  

ኣብ ሰውራ’ውን ኔይሩ’ዩ ካቡኡ ዝገደደ።  

ኤርትራ ኣፍሪኺ ጀጋኑ ዝውፈዩ ንሃገር፣  

መስመሩ ዘትሕዙ ንዝደናገር፣  

ለይትን ማዓልትን ዝከላኸሉ ከይኣትወኪ ፈገር።  

መን ኣሎ ከም ዋርሳይ ይካኣሎ ዝሰርሕ ቁምነገር።  

ደጊም ይኣክል ዝሓለፈ ግርህና፣  

ሳላ ዓቅሊ ቡዙሕ ተማሂርና፣  

ይትረፍ ንሓፍነት ኣብ ሞንጎና፣  

ክርዳድን ስርናይን ክንፈሊ ኣሎና።  

 

ዘላኣለማዊ ዝኽሪ ንሱዋኣትና።  

ዓወት ንሓፋሽ።  

ገብረንጉስ መስመር። 

   

   



                

 


